[bookmark: part_1]                                                                 Gürcüstanın üzvi qanunu        
                       Acarıstan Muxtar Respublikasının Konstitusiyasının təsdiq edilməsi haqqında
[bookmark: part_2]    Maddə 1
    Acarıstan Muxtar Respublikasının Ali Şurasının 2008-ci il fevralın 20-də qəbul etdiyi Acarıstan Muxtar Respublikasının Konstitusiyası təsdiq edilsin.
[bookmark: part_3]    Maddə 2
Bu qanun 2008-ci il avqustun 4-dən qüvvəyə minsin.
[bookmark: _GoBack]Gürcüstan prezidenti                      M. Saakaşvili
Tbilisi,
15 iyul 2008-ci il.
№232–rs
Acarıstan Muxtar Respublikasının Konstitusiyası
  Acarıstan Muxtar Respublikası, Gürcüstan Konstitusiyasını, onun fundamental prinsiplərini və ümumbəşəri dəyərləri rəhbər tutaraq, Acarıstan Muxtar Respublikasının Konstitusiyasını təsis edir.
Fəsil I. Ümumi müddəalar
    Maddə 1. Acarıstan Muxtar Respublikasının statusu
1. Acarıstan Muxtar Respublikası Gürcüstanın ayrılmaz ərazi vahididir.
2. Acarıstan Muxtar Respublikasına Gürcüstanın ,,Acarıstan Muxtar Respublikası haqqında’’ Konstitusiya Qanununun qəbul edildiyi gün mövcud olan inzibati sərhədlər daxilində olan ərazi daxildir.
3. Acarıstan Muxtar Respublikasının inzibati sərhədləri Acarıstan Muxtar Respublikasının Ali Şurasının təşəbbüsü əsasında Gürcüstanın üzvi qanunu ilə dəyişdirilə bilər. Acarıstan Muxtar Respublikası Ali Şurasının bu təşəbbüslə bağlı qərarı ümumi üzvlərin ən azı üçdə ikisinin səs çoxluğu ilə qəbul edilir.
4. Acarıstan Muxtar Respublikasının ərazisində Gürcüstan qanunvericiliyi ilə yaradılmış dövlət hakimiyyəti və yerli özünüidarəetmə orqanları fəaliyyət göstərir.
5. Acarıstan Muxtar Respublikasının Konstitusiyası Acarıstan Muxtar Respublikasının əsas qanunudur. Acarıstan Muxtar Respublikasının bütün digər hüquqi aktları Acarıstan Muxtar Respublikasının Konstitusiyasına uyğun olmalıdır.
    Maddə 2. Acarıstan Muxtar Respublikasının hakimiyyət orqanları
1. Acarıstan Muxtar Respublikasının hakimiyyət orqanlarıdır:
a) Acarıstan Muxtar Respublikasının Ali Şurası;
b) Acarıstan Muxtar Respublikasının Hökuməti;
q) Acarıstan Muxtar Respublikasının Nazirliyi;
d) Acarıstan Muxtar Respublikasının Ali Seçki Komissiyası;
e) Acarıstan Muxtar Respublikası Nazirliyinin alt şöbəsi.
2. Acarıstan Muxtar Respublikası Gürcüstan qanunvericiliyinə uyğun olaraq ictimai və özəl hüququn hüquqi şəxslərini yaratmaq hüququna malikdir.
    Maddə 3. Acarıstan Muxtar Respublikasının İnzibati Mərkəzi
Acarıstan Muxtar Respublikasının inzibati mərkəzi Batumi şəhəridir.
    Maddə 4. Acarıstan Muxtar Respublikasının rəmzləri
1. Acarıstan Muxtar Respublikasının bayrağı yeddi üfüqi zolaqla kəsişən 2/3 nisbətində düzbucaqlı parçadır: 1-3-5-7 zolaq mavi, 2-4-6 zolaq isə ağ rəngdədir. Bayrağın yuxarı sağ küncündə Gürcüstanın dövlət bayrağı təsvir edilmişdir. Bu Konstitusiyaya Acarıstan Muxtar Respublikasının bayrağının təsviri əlavə edilmişdir.
2. Acarıstan Muxtar Respublikasının gerbi mərkəzdə kiçik heraldik qalxan olan dalğavari kəsişən heraldik qalxandır. Kiçik heraldik qalxan üzərində mavi sahədə qızıl xaçlı, gümüş nizəli, gümüş əjdahanı məhv edən, gümüş at üstündə, qızıl dəbilqəli, gümüş atlı - müqəddəs Giorgi təsvir edilmişdir. Qalxanın birinci hissəsində yaşıl sahədə qızılı qala təsvir edilmişdir. Qalxanın ikinci hissəsində mavi rəngli sahədə üç qızıl sikkə ikisi birdə təsvir edilmişdir. Bu Konstitusiyaya Acarıstan Muxtar Respublikasının gerbinin təsviri əlavə edilmişdir.
3. Acarıstan Muxtar Respublikasının bayrağından və gerbindən istifadə qaydaları Gürcüstanın və Acarıstan Muxtar Respublikasının qanunvericiliyi ilə müəyyən edilir.
Fəsil II. Acarıstan Muxtar Respublikasının səlahiyyətləri, maliyyəsi və əmlakı
    Maddə 5. Acarıstan Muxtar Respublikasının səlahiyyətləri
1. Acarıstan Muxtar Respublikasının səlahiyyətləri Gürcüstan Konstitusiyası, ,,Acarıstan Muxtar Respublikası haqqında’’ Gürcüstanın Konstitusiya qanunu, Acarıstan Muxtar Respublikasının Konstitusiyası, Gürcüstanın və Acarıstan Muxtar Respublikasının digər qanunvericilik aktları ilə müəyyən edilir. 
2. Acarıstan Muxtar Respublikasının xüsusi səlahiyyətləri bunlardır:
a) Acarıstan Muxtar Respublikasının qanunlarının və digər normativ aktların qəbulu;
b) Acarıstan Muxtar Respublikası Hökumətinin strukturunun, səlahiyyətlərinin və fəaliyyət qaydalarının müəyyən edilməsi;
q) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının büdcə siyasətini müəyyən etmək və həyata keçirmək, Acarıstan Muxtar Respublikasının büdcə qanununu qəbul etmək və onun icrasına nəzarət etmək;
d) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının əmlakının idarə edilməsi və sərəncam verilməsi;
e) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının mülkiyyətində olan torpaq, meşə və su ehtiyatlarının idarə edilməsi və sərəncam verilməsi; 
v) Gürcüstanın və Acarıstan Muxtar Respublikasının qanunvericiliyi ilə müəyyən edilmiş qaydalara uyğun olaraq Acarıstan Muxtar Respublikasının məkan-ərazi planlaşdırılması və inkişafı;
z) Muxtar respublikanın avtomobil yollarının və digər əhəmiyyət kəsb edən infrastrukturunun idarə edilməsi;
t) Muxtar respublikanın əhəmiyyətli təhsil, elm, yaradıcılıq və idman müəssisələrinin yaradılması, idarə edilməsi və dəstəklənməsi;
i) Gürcüstanın və Acarıstan Muxtar Respublikasının qanunvericiliyinə uyğun olaraq Acarıstan Muxtar Respublikasının mükafatlarının və fəxri adlarının təsis edilməsi və verilməsi;
k) Acarıstan Muxtar Respublikasının Arxiv Xidmətinin idarə edilməsi. 
3. Acarıstan Muxtar Respublikası iqtisadiyyat, kənd təsərrüfatı, turizm, səhiyyə və sosial müdafiə, təhsil, mədəniyyət, idman və gənclər siyasəti, ətraf mühitin mühafizəsi sahələrində digər səlahiyyətləri həyata keçirir, hansı ki Gürcüstan qanunvericiliyinə əsasən dövlət hakimiyyətinin xüsusi səlahiyyətinə və ya yerli özünüidarəetmənin özünün müstəsna səlahiyyətinə aid edilmir və hansının ki həyata keçirilməsi Gürcüstan qanunvericiliyi ilə Acarıstan Muxtar Respublikasının səlahiyyətindən kənarlaşdırılmır.
4. Acarıstan Muxtar Respublikası qanunla dövlət tərəfindən verilən səlahiyyətləri həyata keçirir.
    Maddə 6. Acarıstan Muxtar Respublikasının maliyyə muxtariyyəti və əmlakı
1. Acarıstan Muxtar Respublikası Gürcüstan qanunu ilə müəyyən edilmiş hədlər daxilində maliyyə muxtariyyətinə malikdir.
2. Acarıstan Muxtar Respublikasının əmlakı var, hansının ki formalaşma qaydası Gürcüstan qanunvericiliyi ilə müəyyən edilir.
    Maddə 7. Acarıstan Muxtar Respublikasının büdcəsi
1. Ali Şura hər il tam tərkib üzvlərinin səs çoxluğu ilə Acarıstan Muxtar Respublikasının büdcəsi haqqında qanunu qəbul edir.
2. Acarıstan Muxtar Respublikasının büdcə layihəsini Ali Şuraya təqdim etmək səlahiyyəti yalnız Hökumətin sədrinə verilir. Hökumətin sədri növbəti büdcə ili üçün büdcə layihəsini büdcə ilinin sonuna ən geci 2 ay qalmış Ali Şuraya təqdim edir. Ali Şuraya büdcə qanunu layihəsi ilə yanaşı, cari ilin büdcəsinin icrasına dair hökumətin hesabatı da təqdim olunur. Hökumət, büdcənin icrası haqqında illik hesabatı büdcə ili başa çatdıqdan sonra üç aydan gec olmayaraq Ali Şuraya təqdim edir.
3. Hökumətin sədrinin razılığı olmadan büdcə qanunu layihəsində dəyişiklik edilməsinə yol verilmir. Hökumətin sədri Ali Şuradan onun əhatə mənbəyini göstərdiyi təqdirdə əlavə xərclər çəkməyi tələb edə bilər.
4. Cari büdcə ili üçün büdcə xərclərinin artmasına, gəlirlərin azalmasına və ya Acarıstan Muxtar Respublikasının yeni maliyyə öhdəliklərinə səbəb olan qanun layihəsi yalnız hökumətin sədrinin razılığından sonra Ali Şura tərəfindən qəbul edilə bilər, növbəti büdcə ili ilə bağlı qanun layihəsi isə -hökumətin sədrinin razılığı ilə və ya hökumətin sədrinin Ali Şuraya təqdim etdiyi əsas məlumatlar və istiqamətlər sənədi çərçivəsində qəbul edilə bilər.
5. Ali Şura yeni büdcə ili başlayana qədər büdcəni qəbul etməzsə, xərclər qanunla müəyyən edilmiş qaydada, əvvəlki ilin büdcəsinə uyğun olaraq ödəniləcək.
6. Büdcədə Ali Şuraya ayrılan cari vəsaitin əvvəlki ilin büdcə vəsaitlərinin məbləği ilə müqayisədə azaldılması yalnız Ali Şuranın əvvəlcədən razılığı ilə mümkündür.
7. Büdcə qanunu Acarıstan Muxtar Respublikası Konstitusiyasının 19-cu maddəsinə uyğun olaraq Acarıstan Muxtar Respublikası Hökumətinin sədri tərəfindən imzalanır və dərc edilir.
8. Acarıstan Muxtar Respublikasının büdcəsinin tərtibi və müzakirə qaydası Gürcüstanın və Acarıstan Muxtar Respublikasının qanunvericiliyi ilə müəyyən edilir.
Fəsil III. Acarıstan Muxtar Respublikasının Ali Şurası
    Maddə 8. Ali Şuranın statusu
1. Acarıstan Muxtar Respublikasının Ali Şurası Acarıstan Muxtar Respublikasının ali nümayəndəlik orqanıdır,  hansı ki Acarıstan Muxtar Respublikasının səlahiyyətləri daxilində qanunvericilik fəaliyyətini həyata keçirir, Acarıstan Muxtar Respublikası Hökumətinə nəzarət edir və Gürcüstan və Acarıstan Muxtar Respublikasının qanunvericiliyi ilə müəyyən edilmiş digər səlahiyyətləri həyata keçirir.
2. Ali Şuranın daxili təşkili və fəaliyyət qaydaları Acarıstan Muxtar Respublikasının Konstitusiyası və Ali Şuranın reqlamenti ilə müəyyən edilir. Ali Şuranın reqlamenti Ali Şuranın üzvünün, komitənin və ya fraksiyanın təşəbbüsü əsasında Ali Şura tərəfindən tam tərkib üzvlərinin səs çoxluğu ilə qəbul edilir. Reqlament Acarıstan Muxtar Respublikasının qanun qüvvəsinə malikdir və Ali Şuranın sədri tərəfindən imzalanır və dərc edilir.
     Maddə 9. Ali Şura seçkiləri
1. Ali Şura ümumi, azad, bərabər və birbaşa seçki hüququ əsasında 4 illik proporsional sistem üzrə gizli səsvermə yolu ilə Acarıstan Muxtar Respublikası ərazisində qeydə alınmış səsvermə hüququna malik Gürcüstan vətəndaşları tərəfindən seçilmiş 21 deputatdan ibarətdir.
2. Ali Şuraya növbəti seçkilər Ali Şuranın səlahiyyət müddətinin başa çatdığı təqvim ilinin oktyabr ayının sonuncu şənbə günü keçirilir. Gürcüstanın bütün ərazisində və ya Acarıstan Muxtar Respublikasının ərazisində hərbi vəziyyət və ya fövqəladə vəziyyət elan edildikdə, Ali Şuraya seçkilər fövqəladə və ya hərbi vəziyyətin ləğvindən sonra 60 gün müddətində keçirilir. Seçkilər Gürcüstanın üzvi qanunu ilə müəyyən edilmiş qaydada seçkilərə ən geci 60 gün qalmış Gürcüstan Prezidenti tərəfindən təyin edilir.
3. 25 yaşından səsvermə hüququna malik, azı 5 il Gürcüstanda yaşayan Gürcüstan vətəndaşı Ali Şuranın üzvü seçilə bilər. Məhkəmənin hökmü ilə azadlıqdan məhrum etmə cəzasına məhkum edilmiş şəxs Ali Şuranın üzvü seçilə bilməz.
4. (çıxarılıb - 17.07.2020, №7066).
5. Ali Şuranın seçilməsi qaydası Gürcüstanın və Acarıstan Muxtar Respublikasının qanunvericiliyi ilə müəyyən edilir.
6. Ali Şuraya seçkilərin yekun protokolu Gürcüstanın və Acarıstan Muxtar Respublikasının qanunvericiliyi ilə müəyyən edilmiş qaydada Acarıstan Muxtar Respublikasının Ali Seçki Komissiyası tərəfindən tərtib edilir.
Gürcüstanın 17 iyul 2020-ci il tarixli №7066 Üzvi Qanunu - vebsayt, 20.07.2020.
    Maddə 10. Ali Şuranın ilk iclası
1. Yeni seçilmiş Ali Şuranın birinci iclası seçkilərdən sonra bir aydan gec olmayaraq keçirilir və onu Gürcüstan Prezidenti təyin edir.
2. Ali Şuranın birinci iclası Ali Şuranın tam tərkibinin əksəriyyəti iclasda iştirak etdikdə açılır. Bu andan əvvəlki çağırış Ali Şurasının səlahiyyətlərinə xitam verilir. Ali Şura üzvlərinin ən azı üçdə ikisinin səlahiyyətinin tanındığı andan Ali Şura tam səlahiyyətə malikdir.
    Maddə 11. Acarıstan Muxtar Respublikası Ali Şurasının üzvü
1. Acarıstan Muxtar Respublikasının Ali Şurasının üzvü azad mandata malikdir və onun geri çağırılması yolverilməzdir.
2. Ali Şuranın üzvünün o fakta görə ifadə verməmək hüququ var, hansını ki ona Ali Şuranın üzvü kimi etibar ediblər.
3. Ali Şura üzvünün səlahiyyətlərinin fasiləsiz həyata keçirilməsi üçün şərait təmin edilir.
4. Ali Şura üzvünün dövlət qulluğunda hər hansı vəzifə tutmaq və ya sahibkarlıq fəaliyyəti ilə məşğul olmaq hüququ yoxdur. Ali Şuranın üzvü ictimai fəaliyyətlə məşğul ola bilər. Ali Şuranın üzvü elmi, pedaqoji və bədii fəaliyyətlə, əgər bu fəaliyyət inzibati funksiyaların yerinə yetirilməsini nəzərdə tutmursa, məşğul ola bilər.
5. Ali Şuranın üzvünün səlahiyyətinin tanınması və ya səlahiyyətinə vaxtından əvvəl xitam verilməsi məsələsini Ali Şura həll edir. Ali Şuranın bu qərarı Gürcüstan qanunvericiliyi ilə müəyyən edilmiş qaydada məhkəmədə şikayət edilə bilər.
6. Ali Şura üzvünün səlahiyyətlərinə aşağıdakı hallarda vaxtından əvvəl xitam verilir:
a) Səlahiyyətlərinə xitam verilməsi barədə şəxsi ərizə ilə Ali Şuraya müraciət edir;
b) Statusuna uyğun gəlməyən vəzifə tutur və ya uyğun gəlməyən fəaliyyətlə məşğul olur;
q) Üzrsüz səbəblərdən növbəti sessiya ərzində müntəzəm iclasların yarıdan çoxunda iştirak etməyib;
d) Məhkəmənin qanuni qüvvəyə minmiş hökmü ilə günahkar bilindikdə;
e) Məhkəmənin qərarı ilə dəstək alan şəxs kimi tanınır və müvafiq stasionar tibb müəssisəsinə yerləşdirilir; Məhkəmə onu itkin düşmüş və ya ölmüş elan edib;
v) Vəfat etdi;
z) Gürcüstan vətəndaşlığını itirdikdə;
t) Gürcüstan Konstitusiya Məhkəməsinin qərarı ilə səlahiyyətlərinə xitam verilməlidir.
7. Acarıstan Muxtar Respublikası Ali Şurasının üzvünün səlahiyyətlərinə vaxtından əvvəl xitam verilməsi qaydası Ali Şuranın reqlamenti ilə müəyyən edilir.
8. Acarıstan Muxtar Respublikası Ali Şurasının üzvü qanunla müəyyən edilmiş əmək haqqı alır.
    Maddə 12. Ali Şuranın sədri və sədr müavini
1. Ali Şura öz səlahiyyət müddəti ilə, reqlamentlə müəyyən edilmiş qaydada, gizli səsvermə yolu ilə, tam tərkibinin əksəriyyəti ilə Acarıstan Muxtar Respublikası Ali Şurasının sədrini və Ali Şura sədrinin müavinini seçir.
2. Ali Şuranın sədri Ali Şuranın işinə rəhbərlik edir, fikrin sərbəst ifadə olunmasını təmin edir, Ali Şuranın qəbul etdiyi hüquqi aktları imzalayır, reqlamentlə müəyyən edilmiş digər səlahiyyətləri həyata keçirir. Ali Şuranın sədri Ali Şuranın binasında reqlamentlə müəyyən edilmiş qaydada tam inzibati funksiyaları yerinə yetirir. 
3. Ali Şura sədrinin müavini sədr olmadıqda və ya qanunla nəzərdə tutulmuş digər hallarda sədrin vəzifələrini, habelə onun ayrı-ayrı tapşırıqlarını yerinə yetirir.
    Maddə 13. Ali Şuranın bürosu, komitələri və fraksiyaları
1. Ali Şuranın işini təşkil etmək üçün Ali Şuranın bürosu yaradılır ki, onun tərkibinə Ali Şuranın sədri, Ali Şuranın sədrinin müavini, Ali Şuranın komitələrinin və Ali Şuranın fraksiyalarının sədrləri daxildir.
2. Qanunvericilik məsələlərini qabaqcadan hazırlamaq, qərarların icrasını asanlaşdırmaq, Ali Şura qarşısında hesabat verən orqanların fəaliyyətinə nəzarət etmək məqsədilə Ali Şurada komitələr yaradılır.
3. Ali Şuranın üzvləri reqlamentlə müəyyən edilmiş qaydada Ali Şuranın fraksiyasında birləşə bilərlər. Fraksiya üzvlərinin sayı üç nəfərdən az olmamalıdır. Bir siyasi partiyanın namizədliyi ilə seçilən Ali Şura üzvləri birdən çox fraksiya yarada bilməzlər. Ali Şuranın fraksiyasının yaradılması və fəaliyyəti qaydaları, onun hüquqları Ali Şuranın reqlamenti ilə müəyyən edilir.
    Maddə 14. Ali Şuranın Müvəqqəti Komissiyası
1. Ali Şuranın reqlamentində nəzərdə tutulmuş hallarda Ali Şurada müvəqqəti komissiya yaradılır.
2. Ali Şuranın fraksiyaları müvəqqəti komissiyada ən azı bir üzvlə təmsil olunmalıdır. Müvəqqəti komissiyada müxalifətin təmsilçiliyi komissiya üzvlərinin ümumi sayının yarısından az olmamalıdır.
3. Müvəqqəti komissiyanın tələbi ilə Acarıstan Muxtar Respublikası orqanlarının nümayəndələrinin onun iclasına gəlməsi, habelə məsələnin araşdırılması üçün zəruri sənədləri və məlumatları təqdim etmələri məcburidir.
    Maddə 15. Ali Şura üzvünün sualı və interpelasiyası
1. Ali Şuranın üzvü Acarıstan Muxtar Respublikası Hökumətinə, Hökumətin üzvünə, Ali Şura qarşısında hesabat verən digər orqana, Acarıstan Muxtar Respublikasının ərazisində dövlət və yerli özünüidarəetmə orqanına sualla müraciət etmək hüququna malikdir. Ali Şuranın üzvünün sualına vaxtında və tam cavab vermək məcburidir.
2. Ali Şuranın fraksiyası, Ali Şuranın ən azı üç üzvündən ibarət qrup Acarıstan Muxtar Respublikası Hökumətinə, Ali Şura qarşısında hesabat verən digər orqana, hökumətin üzvünə interpelasiya qaydasında sorğu ilə müraciət etmək hüququna malikdir, hansı ki Ali Şuranın iclasında verilən suala cavab verməyə borcludur. Cavab Ali Şuranın müzakirə mövzusu ola bilər.
    Maddə 16. Ali Şuranın sessiyası və iclası
1. Ali Şura öz qaydasında ildə iki dəfə növbəti sessiyada toplanır. Yaz sessiyası martın ilk çərşənbə axşamı günü açılır və iyunun üçüncü cümə axşamı günü bağlanır, payız sessiyası isə sentyabrın ilk çərşənbə axşamı günü açılır və dekabrın üçüncü cümə axşamı günü bağlanır.
2. Ali Şuranın sədri Acarıstan Muxtar Respublikası Hökumətinin sədrinin, Ali Şuranın üzvlərinin azı üçdə bir hissəsinin yazılı müraciəti əsasında və ya öz təşəbbüsü ilə, sessiyalararası dövrdə Ali Şuranın növbədənkənar sessiyasını, növbəti sessiya zamanı isə - növbədənkənar iclasını çağırır. Yazılı müraciət təqdim edildikdən sonra 48 saat ərzində çağırış aktı verilməzsə, Ali Şura növbəti 48 saat ərzində öz reqlamentinə uyğun olaraq toplanır. Belə olan halda, Ali Şuranın iclasına Ali Şura sədrinin müavini sədrlik edir.
3. Növbədənkənar sessiyanın və ya iclasın çağırılması haqqında yazılı müraciətə baxılacaq məsələlərin siyahısı əlavə edilir.
4. Ali Şuranın növbədənkənar sessiyası və iclası yalnız təşəbbüsçünün tələb etdiyi gündəm üzrə keçirilir və onun müddəti bitdikdən sonra bağlanır.
5. Ali Şuranın iclasları açıqdır. Ali Şura iştirak edənlərin səs çoxluğu ilə, lakin tam tərkib üzvlərinin üçdə birindən az olmamaq şərti ilə, bəzi məsələlərin müzakirəsi zamanı, iclasın və ya iclasın bir hissəsinin qapalı elan edilməsi haqqında qərar qəbul edir. İclasın və ya onun bir hissəsinin bağlanması haqqında qərar qapalı qaydada baxılır və qəbul edilir. Ali Şuranın açıq iclasının protokolu açıqdır.
6. Ali Şuranın iclasında səsvermə açıq və ya gizlidir. Acarıstan Muxtar Respublikasının Konstitusiyasında və ya qanunvericilik aktlarında nəzərdə tutulmuş hallar istisna olmaqla, səsvermə açıqdır.
7. Ali Şura tərəfindən və ya onun iştirakı ilə təyin edilmiş vəzifəli şəxs səlahiyyətlidir, tələb olunduğu təqdirdə isə borcludur ki, Ali Şuranın, onun komitə və komissiyasının iclaslarında iştirak etsin, iclaslarda verilən suallara cavab versin və görülən işlər haqqında hesabat təqdim etsin. Belə vəzifəli şəxs müraciət əsasında Ali Şura, Komitə və ya Komissiya tərəfindən dinlənilməlidir.
    Maddə 17. Ali Şuranın səlahiyyətləri
Acarıstan Muxtar Respublikasının Ali Şurası:
a) Acarıstan Muxtar Respublikasının Konstitusiyasını və Acarıstan Muxtar Respublikasının digər qanunlarını qəbul edir;
b) Acarıstan Muxtar Respublikasının Hökumətini təsdiq edir;
q) Tam üzvlərin əksəriyyətinin səs çoxluğu ilə Acarıstan Muxtar Respublikası Hökumətinə etimadsızlıq bildirmək səlahiyyətinə malikdir;
d) Acarıstan Muxtar Respublikasının mükafatlarını və fəxri adlarını təsis edir;
e) Gürcüstan Konstitusiyası, ,,Acarıstan Muxtar Respublikası haqqında’’ Gürcüstanın Konstitusiya Qanunu, Gürcüstan qanunvericiliyi, Acarıstan Muxtar Respublikasının Konstitusiyası və Gürcüstan və Acarıstan Muxtar Respublikasının qanunvericiliyi ilə müəyyən edilmiş digər səlahiyyətləri həyata keçirir.
    Maddə 18. Qanun yaradıcılığı və qərar qəbul etmə qaydaları
1. Acarıstan Muxtar Respublikasının Ali Şurasında qanunvericilik təşəbbüsü hüququna malikdir: Acarıstan Muxtar Respublikası Hökumətinin sədri, Ali Şuranın üzvü, Ali Şuranın Komitəsi, Ali Şuranın Fraksiyası, Acarıstan Muxtar Respublikası ərazisində qeydiyyatdan keçmiş ən azı 2 000 seçici.
2. Acarıstan Muxtar Respublikasının qanunu, iclasda iştirak edənlərin əksəriyyəti, lakin Ali Şura üzvlərinin ümumi sayının ən azı üçdə bir hissəsi tərəfindən dəstəkləndikdə qəbul edilmiş sayılır, bu Konstitusiya ilə qanunun qəbul edilməsi üçün başqa bir qayda müəyyən edilməyibsə.
3. Ali Şuranın digər qərarı iclasda iştirak edənlərin əksəriyyəti, lakin Ali Şura üzvlərinin ümumi sayının ən azı üçdə bir hissəsi tərəfindən dəstəkləndikdə qəbul edilmiş sayılır, qanunvericiliklə qərarın qəbul edilməsi üçün başqa bir qayda müəyyən edilməyibsə.
    Maddə 19. Qanunun imzalanması və dərc edilməsi
1. Ali Şuranın qəbul etdiyi qanun 5 gün müddətində imzalanmaq və dərc olunmaq üçün Acarıstan Muxtar Respublikası Hökumətinin sədrinə təqdim edilməlidir.
2. Acarıstan Muxtar Respublikasının Konstitusiyası istisna olmaqla, Acarıstan Muxtar Respublikasının qanunu Acarıstan Muxtar Respublikası Hökumətinin sədri tərəfindən 10 gün müddətində imzalanır və dərc edilir və ya iradlarla Ali Şuraya qaytarılır.
3. Acarıstan Muxtar Respublikası Hökumətinin sədri qanunu iradlarla geri qaytararsa, Ali Şura Acarıstan Muxtar Respublikası Hökuməti sədrinin iradlarına səs verir. İradların qəbulu üçün qanunun ilkin qəbulu üçün tələb olunan səslərin eyni sayda olması kifayətdir. İradlar qəbul edilərsə, qanunun yekun redaksiyası 5 gün müddətində Acarıstan Muxtar Respublikası Hökumətinin sədrinə təqdim edilir, hansı ki 5 gün müddətində onu imzalayıb dərc edir.
4. Ali Şura Acarıstan Muxtar Respublikası Hökuməti sədrinin iradlarını qəbul etmədikdə, qanunun ilkin redaksiyası səsverməyə çıxarılır. Qanunun ilkin redaksiyasını qəbul etmək üçün Ali Şuranın tam tərkib üzvlərinin əksəriyyətinin dəstəyi lazımdır. Ali Şuranın qəbul etdiyi qanunun yekun redaksiyası 5 gün müddətində Acarıstan Muxtar Respublikası Hökumətinin sədrinə təqdim edilir, hansı ki 5 gün müddətində onu imzalayıb dərc edir.
5. Acarıstan Muxtar Respublikası Hökumətinin sədri bu maddənin 2-ci bəndində göstərilən müddətdə qanunu imzalamadıqda və əsaslandırılmış iradlarla Ali Şuraya qaytarmadıqda və ya bu maddənin 3-cü və ya 4-cü bəndində müəyyən edilmiş müddət ərzində qanunu imzalamadıqda və dərc etmədikdə, onu müddəti bitdikdən sonra 5 gün ərzində Ali Şuranın sədri imzalayır və dərc edir.
6. Qanun, eyni qanunla başqa müddət nəzərdə tutulmayıbsa, rəsmi orqanda dərc edildiyi gündən 10-cu gün qüvvəyə minir.
    Maddə 20. Ali Şuranın səlahiyyətlərinə xitam verilməsi
1.Acarıstan Muxtar Respublikası Ali Şurasının səlahiyyətlərinə yeni seçilmiş Ali Şuranın səlahiyyətləri tanındıqdan və ya Gürcüstan Prezidentinin Ali Şuranın buraxılması haqqında fərmanı qüvvəyə mindikdən sonra xitam verilir.
2. Ali Şura buraxıldığı halda onun və Acarıstan Muxtar Respublikası Hökumətinin səlahiyyətlərini Gürcüstan Prezidenti tərəfindən təyin olunan Müvəqqəti Dövlət Şurası həyata keçirir. Müvəqqəti Dövlət Şurasının səlahiyyətlərinə yeni seçilmiş Ali Şuranın səlahiyyətləri tanındıqdan sonra xitam verilir. 
3. Müvəqqəti Dövlət Şurasının qəbul etdiyi qanunu, Ali Şura öz səlahiyyətləri tanındıqdan sonra bir ay ərzində təsdiq etməlidir. Göstərilən müddətdə Ali Şura qanunu təsdiq etməzsə, o, qüvvədən düşmüş hesab ediləcək.
4. Ali Şura buraxıldıqda, növbədənkənar seçkilər, buraxıldıqdan sonra ən tezi 60-cı gündən tez və ən geci 90-cı gündən gec olmayaraq keçirilir. Ali Şuraya növbədənkənar seçkilər seçkilərə ən geci 60 gün qalmış Gürcüstan Prezidenti tərəfindən təyin edilir.
Fəsil IV. Acarıstan Muxtar Respublikası Hökuməti
    Maddə 21. Acarıstan Muxtar Respublikası Hökuməti
1. Acarıstan Muxtar Respublikasının Hökuməti Acarıstan Muxtar Respublikasının ali icra orqanıdır.
2. Hökumət Gürcüstan Prezidenti, Gürcüstan Hökuməti və Acarıstan Muxtar Respublikasının Ali Şurası qarşısında hesabat verir.
3. Hökumət, hökumətin sədrindən və nazirlərdən ibarətdir.
4. Hökumət üzvünün partiyadan başqa vəzifə tutmaq, sahibkarlıq fəaliyyəti ilə məşğul olmaq, elmi, pedaqoji və ya bədii fəaliyyətdən başqa fəaliyyətə görə əmək haqqı almaq hüququ yoxdur.
5. Hökumətin strukturu, səlahiyyətləri və fəaliyyət qaydaları Acarıstan Muxtar Respublikasının Konstitusiyası və Acarıstan Muxtar Respublikasının qanunu ilə müəyyən edilir, hansının ki layihəsini Ali Şuraya Acarıstan Muxtar Respublikası Hökumətinin sədri təqdim edir.
    Maddə 22. Acarıstan Muxtar Respublikası Hökumətinin sədri
1. Acarıstan Muxtar Respublikası Hökumətinin sədri Acarıstan Muxtar Respublikasının ali vəzifəli şəxsidir və Acarıstan Muxtar Respublikasını təmsil edir.
2. Acarıstan Muxtar Respublikası Hökumətinin sədri:
a) Acarıstan Muxtar Respublikası Hökumətinə rəhbərlik edir;
b) Acarıstan Muxtar Respublikasının Nazirlərini qanunla müəyyən edilmiş qaydada vəzifəyə təyin və vəzifədən azad edir;
q) Gürcüstan və Acarıstan Muxtar Respublikasının qanunvericiliyi ilə müəyyən edilmiş qaydada Acarıstan Muxtar Respublikasının əmlakına sərəncam verir;
d) Acarıstan Muxtar Respublikasının büdcə layihəsini Acarıstan Muxtar Respublikasının Ali Şurasına təqdim edir;
e) Nazirlərin fəaliyyətini koordinasiya edir və nəzarət edir;
v) Hökumətin hüquqi aktlarını imzalayır;
z) Öz səlahiyyətləri çərçivəsində fərdi hüquqi akt – fərman verir; hökumət binasında tam inzibati funksiyaları yerinə yetirir;
t) ,,Acarıstan Muxtar Respublikası haqqında’’ Gürcüstanın Konstitusiya qanunu, Acarıstan Muxtar Respublikasının Konstitusiyası, Gürcüstan və Acarıstan Muxtar Respublikasının qanunvericiliyi ilə müəyyən edilmiş digər səlahiyyətləri həyata keçirir.
3. Acarıstan Muxtar Respublikası Hökumətinin sədri Acarıstan Muxtar Respublikası Hökumətinin fəaliyyətinə görə Gürcüstan Prezidenti, Gürcüstan Hökuməti və Acarıstan Muxtar Respublikasının Ali Şurası qarşısında hesabat verir. O, ildə bir dəfə hökumətin fəaliyyəti haqqında Ali Şuraya hesabat təqdim edir.
    Maddə 23. Hökumətin təsdiqi
1. Yeni seçilmiş Ali Şuranın səlahiyyətləri tanındıqdan və ya Acarıstan Muxtar Respublikası Hökumətinin səlahiyyətlərinə xitam verildikdən sonra 2 həftə ərzində Gürcüstan Prezidenti Ali Şurada təmsil olunan siyasi subyektlərlə məsləhətləşdikdən sonra Acarıstan Muxtar Respublikası Hökuməti sədrinin namizədliyini və hökumətin sədrliyinə namizəd tərəfindən irəli sürülən nazirlərin namizədliklərini Ali Şuranın təsdiqinə təqdim edir. Acarıstan Muxtar Respublikası Hökumətinin təsdiqi yekdilliklə səsverməyə qoyulur. Acarıstan Muxtar Respublikası Hökuməti Ali Şuranın tam tərkib üzvlərinin əksəriyyəti tərəfindən dəstəkləndiyi təqdirdə təsdiq edilmiş sayılır.
2. Ali Şura 2 həftə ərzində hökuməti təsdiq etməzsə, Gürcüstan Prezidenti 2 həftə ərzində hökumətin eyni və ya digər tərkibini təsdiq üçün Ali Şuraya təqdim edir, hansının ki təsdiqlənməsi 2 həftə ərzində səsverməyə qoyulur.
3. Ali Şura iki dəfə ardıcıl olaraq hökuməti təsdiq etməzsə, Gürcüstan Prezidenti parlamentin razılığı ilə Ali Şuranı buraxır və Ali Şuraya növbədənkənar seçkilər təyin edir.
    Maddə 24. Etimadsızlıq elan etmək
1. Ali Şura Hökumətə etimadsızlıq elan etmək səlahiyyətinə malikdir.
2. Ali Şuranın tam tərkibinin ən azı üçdə birinin etimadsızlıq elan edilməsi haqqında məsələ qaldırmaq hüququ vardır.
3. Ali Şura Hökumətə etimadsızlıq məsələsini qaldırdıqdan sonra 7 gündən tez və 21 gündən gec olmayaraq, Ali Şura öz tam tərkib üzvlərinin əksəriyyətinin səs çoxluğu ilə Hökumətə etimadsızlıq elan edir.
4. Əgər məsələ qaldırıldıqdan sonra Ali Şura Hökumətə etimadsızlıq elan etməzsə, Ali Şuranın eyni üzvlərinin növbəti 6 ay ərzində etimadsızlıq məsələsi qaldırması yolverilməzdir.
    Maddə 25. Hökumətin səlahiyyətlərinə xitam verilməsi
1. Hökumətin səlahiyyətlərinə xitam verilir:
a) Yeni seçilmiş Ali Şuranın səlahiyyətləri tanındıqdan sonra;
b) Ali Şura tərəfindən etimadsızlıq elan edildikdə;
q) Hökumət sədri istefa verdikdə və ya onun səlahiyyətlərinə başqa şəkildə xitam verildikdə;
d) Ali Şura buraxıldıqda.
2. Bu maddənin 1-ci bəndinin „a“, „b“ və „q“ alt bəndlərində nəzərdə tutulmuş hallarda, Hökumət, Hökumətin yeni tərkibi təsdiq olunana qədər öz səlahiyyətlərini həyata keçirir.
3. Bu maddənin 1-ci bəndinin „d“ alt bəndində nəzərdə tutulmuş halda, Hökumətin səlahiyyətlərini Gürcüstan Prezidenti tərəfindən təyin olunan Müvəqqəti Dövlət Şurası həyata keçirir.
    Maddə 26. Hökumət sədrinin səlahiyyətlərinə xitam verilməsi
Hökumət sədrinin səlahiyyətlərinə xitam verilir:
a) İstefaya getdikdə;
b) Vəfat etdikdə;
q) Ona qarşı məhkəmənin ittiham hökmü qanuni qüvvəyə mindikdə;
d) Acarıstan Muxtar Respublikası Hökumətinin səlahiyyətlərinə xitam verildikdə;
e) Acarıstan Muxtar Respublikası Konstitusiyasının 21-ci maddəsinin 4-cü bəndində nəzərdə tutulmuş halda;
v) Seçki hüququnu itirdikdə.
    Maddə 27. Acarıstan Muxtar Respublikasının nazirlikləri
1. Acarıstan Muxtar Respublikasının Konstitusiyası ilə müəyyən edilmiş sahələrdə idarəetmənin həyata keçirilməsini təmin etmək üçün Acarıstan Muxtar Respublikasının Nazirliyi yaradılır və ona nazir rəhbərlik edir.
2. Acarıstan Muxtar Respublikasının nazirlikləri təhsil, mədəniyyət, idman, turizm, kənd təsərrüfatı, ətraf mühiti mühafizə, maliyyə, iqtisadiyyat, infrastruktur, səhiyyə və sosial müdafiə sahələrində yaradıla bilər.
3. Nazirlik hökumət qarşısında hesabat verir.
Fəsil V. Acarıstan Muxtar Respublikasının Konstitusiyasının qəbulu və yenidən baxılması
    Maddə 28. Acarıstan Muxtar Respublikasının Konstitusiyasının qəbulu və ona yenidən baxılması qaydaları
1. Acarıstan Muxtar Respublikasının Konstitusiyası Acarıstan Muxtar Respublikası Ali Şurasının tam tərkib üzvlərinin üçdə ikisinin səs çoxluğunun dəstəyi ilə qəbul edilir və yenidən baxılır və onun təsdiq edilməsi haqqında Gürcüstanın üzvi qanununun qüvvəyə mindiyi andan qüvvəyə minir.
2. Konstitusiya qanunu layihəsini təqdim etmək hüququna hökumətin sədri, Ali Şuranın tam tərkib üzvlərinin yarıdan çoxu və Acarıstan Muxtar Respublikası ərazisində qeydiyyatda olan ən azı 20 min seçici malikdir. 
3. Konstitusiya qanununun layihəsi Ali Şuraya təqdim edilir, hansı ki onu ictimai-xalq müzakirəsi üçün dərc edir. Konstitusiya qanunu layihəsinin Ali Şurada müzakirəsi dərc edildikdən üç həftə sonra başlayır.
4. Konstitusiya qanunu Gürcüstanın üzvi qanun layihəsi ilə birlikdə təsdiq olunmaq üçün Gürcüstan parlamentinə təqdim ediləcək.

